














Teknikkeqarnermut avatangiiseqarnermullu ingerlatsivik
facebookimi pitsaanngitsumik allaaserineqarpoq, tassani
innuttaasoq eqqarsarsimavoq umiarsualivimmik nakkutillii-
nissaq eqqiluitsuutitsinissarlu kommunip akisussaaffigigai
tamannali eqqunngilaq. 

Great Greenlandip eqqaani talittarfiup eqqiluitsuutinnissaa-
nut ajornartorsiuteqarneq innuttaasumit uparuarneqarpoq.
Teknikkeqarnermut avatangiiseqarnermullu ingerlatsivimmi
sulisoq eqqiluitsuutitsinissamut akisussaasuusoq, eqqumaf-
figinnissimanngitsoq tamannalu tunngavigalugu soraarsin-
neqartariaqartoq innuttaasoq isumaqarpoq.

Tassunga tunngatillugu umiarsualivimmik eqqiluitsitsinis-
saq nakkutiginninissarlu kommunimit akisussaaffigineq-
anngitsut allaaserinnissimasoq taassumallu allagarisimasaa-
nik siammarterisut Kommune Kujallermit naqqinneqarput.
Umiarsualivimmi Royal Arctic Line akisussaasuuvoq, taa-
maammallu umiarsualiveqarnermut taanna akisussaasuuvoq
aalisartunut talittarfik aamma ilanngullugu akisussaaffigalu-
gu.

Ilanngullugu erseqqissaatigineqassaaq kikkuugaluartulluun-
niit nunaminertamik atuinissamut qinnuteqarlutillu tunineq-
arsimanngitsut iliseqqusaanngimmata, soorlu aamma kom-

munip eqqakkat pillugit malittarisassai avaqqullugit
allatut eqqaasarnissaq inerteqqutaajuaannarnikuusoq. 

Eqqiluisaarnissamik eqquutsitsinngitsut tassaanerupput
isumartik maliinnarlugu pigisaminnik inissiisartut.
Kommune Kujallermit erseqqissaatigerusupparput
illoqarfiup eqqiluitsuutinnissaanut teknikkeqarnermut
ingerlatsivimmi sulisunit annertuumik suliniutigineqar-
mat. 

2016-imi Kommune Kujallermi silami piffinnik eqqi-
luitsuutitsinissaq qitiutinneqarpoq, maannamullu
Qaqortumi ilioraaffigeqqusaanngitsut ilioraaffigineqar-
simasut torersiteqqinneqarnissaat sulissutigalugu.
Nunaminertamik tunineqarsimanatik ilioraasimasut
inuttarigunagaat arlaqartut kommunimit allaffigineqar-
put, illoqarfiullu iluani ataasiakkaanik ilioraasimasut
inuttassarsiuunneqarlutik.  Suliassat annertupput taa-
maattorli kommunimit immikkut ittumik sulissutigi-
neqarput. 

Taamaammat isumaqarpunga piffiit eqqiluinngitsut
kommunimit akisussaaffigineqanngitsut pissutigalugit
kommunimi sulisumik soraaqqusineq facebookikkut
allassallugu tulluutinngitsoq. Talittarfimmi mingutsitsi-
sut tassaapput kiinannguusaartussat. Kommuni Royal
Arctic Linelu tassani pisuunngillat. 

Naggasiutigalugu Kommune Kujallermit innuttaasut
suliffeqarfiillu kaammattorusuppavut kommunimut
toqqaannaq  saaffiginneqqullugit, taamaalilluta paasi-
nerluinerit paaseqatigiinnermik kinguneqartissinnaani-
assagatsigit.
Kommunerput torersuutitsigu aammalu oqaluttuanik
ilumuunngitsunik oqalunnaveersaarta

nik isumaqatigiissusiortoqassaaq.Ó

Aamma:

ÓNunatta ataatsimoortinneqarneranut angallanneq ataqati-
giissitsisunngorlugu ukiorlu kaajallallugu ingerlalluarsin-
naasunngorlugu aaqqissuunneqassaaq.Ó

Kiffartuussinissamik isumaqatigiissutit Kujataanut tunnga-
sut, ineqarnermut, sanaartornermut attaveqaqatigiinnermul-
lu Naalakkersuisuusimasup nalaani isumaqatigiissutigineq-
arsimasut naalakkersuisooqatigiilersut atsiugaanni piuma-
saqaatinut naapertuutinngitsoq ersarissorujussuuvoq. 

Taamatuttaaq Kommunemit ilisimalersimavarput, neqeroo-
rusiortitsinermi piumasaqaatit eqqortillugit aammalu unam-
millernermut inatsisit naapertorlugit suliarinnittoqarsima-
nersoq qularnarnerarlugu saqqummiussisoqarnikuusoq.
Isornartorsiuineq tamanna pissutissaqarsimasoq paasinarsis-
sappat tamanna immini ilungersunartorujussuuvoq aamma-
lu pisortat tamakkiisumik ingerlatsinerannut tatiginninner-
mut annertuumik innarliutaasinnaalluni.

Piffissakilliorpugut, taamaammallu isumaqatigiissutit nuta-
at, iluuseqartoqanngippat ukiortaamiit aallartittussaassap-
put, tamatumalu malitsigisaanik kommunit innuttaasuinut
ajorseriaatinik malitseqassallutik.

Tamanna tunngavigalugu kaammattuutigissavara ataatsimo-
orluta, naalakkersuisooqatigiinnermik isumaqatigiissut
nutaaq aallaavigalugu pinasuartumik siunissami nunatsinni
angallannikkut atugasssarititaalersussat sinaakkusiussagivut
taamaaliornikkullu tatiginnittoqarsinnaanera iluarsiivigini-
assagipput, imaammammi innuttaasut, pingaartumik
Kujataani najugaqartut, sivisuumik qularnermik toqqissisi-
mannginnermillu nalaataqartinneqarsimammata.

Isumaqarpunga tutsuiginartumik tatiginartumillu iliuuseri-
sinnaasatuarput tassaasoq nerriviup salinneqarnissaa aam-
malu suliap nutaamik aallarteqqinneqarnissaa, tassani
qulakkeersimaneqassalluni kommunit toqqaannartumik sun-
niuteqartinneqarnissaat, neqeroortitsinissamut piumasaqaatit
suliarneqarnerini aammalu ilaasunik angallassinissaq pillu-
gu kiffartuussinissamik isumaqatigiissusiornissaq siunerta-
ralugu isumaqatigiinniarnerni, taamaalilluta qulakkeerniar-
sinnaavarput innuttaasut, ilaasunik angallassinermi kiffar-
tuussinermik isumaqatigiissuteqarluni angallannikkut atu-
gassaqartinneqartut, pitsaasumik isumannaatsumik toqqissi-
simanartumillu sinaakkusiorfigineqarnissaat.

Isumaga malillugu piviusorsiornerussanngilaq aasap inger-
lanani isumaqatigiissutigineqartussatut suliarineqarsimasup
aammalu atuutilersinneqartussatut siunnerfigineqarsimasup
akornutaasa matussusersorniarnerinnaatigut kommunimut
naammaginartumik angusaqartoqarsinnaassasoq.

Piffissap imaalinerani matumuuna noqqaassutigaara
suliap nutaamik aallarteqqinneqarnissaanut makku
ilanngullugit sulissutigineqassasut:

1
ÔNeqeroortitsinissami piumasaqaataasussat ilusilersorneqas-
sapput kommunit qanimut suleqatigalugit.

2
Kiffartuussinissamik isumaqatigiissutit nutaassat isumaqati-
giinniutigineqarneri, kommunit qanimut suleqatigalugit
ingerlanneqassapput.

3
Ilaasunik angallassiveqatigiit sillimaniarnikkut isumannaal-
lisaanikkullu qaffasissumik inissisimanerminnik uppernar-
saasinnaasut kisimik neqerooruteqartinneqassapput.

4
Ilaasut napparsimasut aammalu annertuumik innarluutillit
isumannaatsumik angallanneqarsinnaanissaat isumannaarni-
arneqassaaq.

5
Meeqqanut utoqqarnukku akikillisaatit qulakkeerneqassap-
put.

6
Silamik pissuteqartumik imaluunniit angallassisut angalla-
taasa teknikkikkut akornuteqarnerannik pissuteqartumik
ilaasut ingerlaqqinneq sapilertut immikkut aningaasartortin-
neqannginnissaat qulakkeerneqassaaq.

7
Kujataanut immikkut tunngatillugu, kangerluit sikuusarneri
aammalu sikorsuaqartarnera pissutigalugu silaannakkut
angallassineq pingaarnerusutut inissisimassaaq imaatigullu
angallassineq annikinnerusumik ingerlanneqassalluni, taa-
maattorli silaannakkut imaatigullu angallassisoqarsinnaane-
ra tamarmik periarfissaassapput.

8
Kiffartuussinissamik isumaqatigiissutit isumaqatigiinniuti-
gineqareerlutik inaarutaasumik ilusissaanni erseqqissumik
avaqqutaarneqarsinnaanngitsumillu qulakkeerneqassaaq
neqeroortitsisup isumaqatigiissummik kipisitsisinnaanera,
matumani pineqarpat kiffartuussisup piumasaqaatinik isu-
maqatigiissutip iluaniittunik naammassinninnginnera, ima-
luunniit aamma illuatungeriit naatsorsuutigisaat annertussu-
serlu allanngortinneqarsinnaassallutik pissutsit malunnaatil-
immik allanngornerisigut (assersuutigalugu mittarfimmik
nutaamik atuutilersitsisoqarpat, imaluunniit kiffartuussisut
allat suleqatigineqalerpata il.il.) 

Kukkussutit pilertortumik iluarsiniarneqarpata, matumani
Kujataanut tunngatillugu isumaqatigiissutip kukkussutaane-
rata pingaartumik innersuussutigalugu, inuiaqatigiinnut aki-
kinnerusussaavoq.

Kingumut oqaatigissavara, naalakkersuisooqatigiinnissamik
isumaqatigiissut nutaaq tunngavigalugu suleqatigiinnissat-
sinnut assut qilanaarivara.  

Inussiarnersumik inuulluaqqusillunga,

J¿rgen W¾ver Johansen
Borgmesteri








